
Svim medijima – dostavlja se

Komisija za provođenje Strategije za borbu protiv korupcije RS bez nezavisnih članova
Ministarstvo pravde RS ponovo je poništilo Javni poziv za imenovanje članova Komisije za provođenje Strategije za borbu protiv korupcije RS, iako su se prijavili predstavnici medija i civilnog društva
Banja Luka, 12. februar 2015.  – Transparency International Bosne i Hercegovine (TI BiH) po drugi put je od Ministarstva pravde RS dobio Obavještenje o poništenju Javnog poziva za imenovanje članova Komisije za sprovođenje Strategije za borbu protiv korupcije ispred predstavnika civilnog društva, medija i akademske zajednice, na koji je prijavljen predstavnik ove organizacije. 

Prvi Javni poziv objavljen je još u aprilu 2014. godine, a poništen je iz razloga što nije bilo prijavljenih iz reda akademske zajednice i medija, a primljene su dvije prijave ispred organizacija civilnog društva, uključujući i TI BiH. Ponovljeni Javni poziv raspisan je u avgustu 2014., a TI BiH je tek nakon 6 mjeseci dobio zvanično obavještenje da se poziv ponovo poništava, jer nije bilo prijavljenih kandidata ispred akademske zajednice. U ovom Obavještenju nije navedeno da će se Javni poziv ponovo raspisivati, što navodi na zaključak da će Komisija za provođenje Strategije ostati bez nezavisnih članova.

Osim poražavajuće činjenice da akademska zajednica nije zainteresovana za učešće u ovom tijelu, TI BiH smatra neprahvatljivim i pristup Vlade RS, odnosno Ministarstva pravde, po kojem se dva puta poništava kompletan  Javni poziv, iako su se mogli imenovati članovi iz reda civilnog društva i medija. Očigledno je da nije ni bilo namjere da se omogući učešće civilnog društva, barem kao nadzora nad radom Komisije, jer je svakako za ove članove predviđena samo posmatračka uloga. 
Bez obzira na pokušaje sprečavanja nezavisnog nadzora nad radom institucija, TI BiH će pratiti provođenje Strategije, ukoliko  se započne sa njenom primjenom, s obzirom na to da prethodna Strategija za borbu protiv korupcije RS nije dala nikakve rezultate, niti je čak postojala metodologija za praćanje njene primjene od strane institucija zaduženih za provedbu Strategije.
